
                                                     ХЭЗЫГЪЭГЪУАЗЭ
Адыгэбзэр фIыуэ щIэным, макъхэр тэмэму къапсэлъыфу хьэрфхэр гъэхуауэ, IэкIуэлъакIэу, зэхэщIыкIыгъуэу ятхыфу егъэсэн хуейщ е-3-нэ классым щыщIэдзауэ.

ТхэкIэ тэмэмым щелэжькIи, грамматикэмкIэ материалхэр щаджкIи гурыIуэгъуэу, зэхэщIыкIыгъуэу я пащхьэ илъхьэн хуейщ. 
ЕджакIуэхэр егъэсэн хуейщ  е-3-нэ классым щыщIэдзауэ тхылъыр тэмэму къагъэсэбэпыфу: хьэрф зэгуткIэ къэгъэлъэгъуа макъхэр, ахэр зыхэт пычыгъуэхэмрэ псалъэхэмрэ тэмэму къагъэсэбэпыфу, зи къэпсэлъыкIэмрэ зи тхыкIэмрэ зэтехуэ псалъэхэр диктанту ятхыфу, зи къэпсэлъыкIэмрэ зи тхыкIэмрэ зэтемыхуэ псалъэхэм кIэлъыплъыфу икIи я тхыкIэр къапщытэжыфу, хьэрфышхуэр псалъэухам, цIыхуцIэхэм, псэущхьэм фIащ цIэхэм я къыщIэдзапIэхэр ятхыфу, псалъэухар тхын щаухам и къэпсэлъыкIэм елъытауэ и кIэм нэгъыщэ ягъэувыфу, тэмэму лэжьыгъэхэр ягъэзэщIэфу, хъэтI дахэкIэ къратхыкIыфу. А псор тэмэму ящIэн папщIэ зэхэгъэуващ е-3-нэ классыр зэрылэжьэну программэр.

Адыгэбзэ урокым мы Iыхьэр хэлъын хуейщ

1. ЯпэкIэ яджа раздел, темэ нэхъ гугъухэм къытегъэзэжын;

2. Урок блэкIам яджа темэр къызэрыгурыIуар къэпщытэжын икIи егъэбыдылIэн;

3. ТемэщIэр джын;

4. Бзэм, зэхэщIыкIым зезыгъэужь, гъэсэныгъэ и лъэныкъуэкIэ цIыкIухэм зезыгъэузэщI лэжьыгъэхэр зэпкърыхын;

5. Унэ лэжьыгъэ етын;

6. КъыкIэлъыкIуэ темэ, раздел нэхъ къайгугъуэкIынухэм кIэлъыплъын.

Мурадыр: 

- макъ, хьэрф, псалъэ, псалъэухахэр зэхэгъэкIауэ ящIэн;

- псалъэр пычыгъуэкIэ зэпаудыфын, ударенэ зытехуэ, зытемыхуэкIэ зэхагъэкIыфын, псалъэм им ехьэкIыкIэ тэмэмыр егъэщIэн;

- псалъэхэм упщIэ хуагъэувыфу, упщIэм жэуап тэмэм иратыфу егъэсэн;

- лэжьыгъэм гъэсэныгъэ и лъэныкъуэкIэ хэлъ гупсысэр къыхэгъуэтэн;

- бзэм къабзэу, шэрыуэу ирипсэлъэныр Iэмал имыIэу пщIэн хуейуэ зэрыщытыр къагурыгъэIуэн;

  - фIыр Iейм, сэбэпыр зэран хъум къыгуагъэкIыфу, Iейр Iумпэм ящIыфу, зэран хъум пэщIэувэфу зэрыщытын хуейр егъэщIэн.

Фонетикэр, грамматикэр, тхэкIэ тэмэмыр, 

бзэм зегъэужьыныр

Фонетикэм, грамматикэм, тхэкIэ тэмэмым, бзэм зегъэужьыным щыщIедзэ е-3-нэ классым. ЕтIуанэ гъэ еджэгъуэм зыхурагъаджэр класс къыкIэлъыкIуэхэм адыгэбзэмкIэ щаджынухэм и щIэдзапIэущ. Ахэр: «Макъхэмрэ хьэрфхэмрэ», «Пычыгъуэ», «Ударенэ», «Алфавит», «Псалъэ», «Псалъэуха», «КъэIуэтэныгъэ зэпха», Тхыгъэ», «Къабзэу тхэныгъэ». 

Макъхэмрэ хьэрфхэмрэ. Макъзешэхэмрэ макъ дэкIуашэхэмрэ зэхэгъэкIауэ, макъ дэкIуашэхэр макъ дэкIуашэ жьгъыжьгърэ макъ дэкIушэ дэгуу гуэшауэ зэрыщытыр ящIэн хуейщ.

Хьэрфыр зыхухэха макъым нэмыщI, нэгъуэщI макъ къигъэлъагъуэу къыщыкIуэр зэхэцIыхукIыфын икIи къеджэфын хуейуэ къегъэув.

ХьэрфкIэ къамыгъэлъэгъуа макъхэр тхыгъэм къыщагъуэтыфын (унэ, гущэ), макъ къимыгъэлъагъуэу хьэрф щатхым и къэкIуэкIам нэIуасэ хуэщIын, хьэрфым макъ къыщимыгъэлъагъуэм тэмэму а псалъэм къеджэфу щытын хуейщ (жыгыуIу, екIуэкIыу).
Пычыгъуэ. Псалъэр пычыгъуэкIэ зэпыудын, псалъэр зэрырахьэкI хабзэхэр убзыхуауэ ящIэн хуейщ. У зыхэт хьэрф зэгуэтхэм щыщ дэтхэнэ зыми макъзешэ ы къыщыкIэлъыкIуэм хьэрф зэгуэтыр и закъуэу зэратхыр гурыIуэгъуэ ящыщIын (гъу-джэ, кхъу-за-нэ).

Ударенэ. Псалъэм ударенэр зытехуэ пычыгъуэр къагъуэтыфу, пычыгъуэм ударенэ зэрытеIэпхъукIым къыхэкIкIэ, а пычыгъуэм хэт макъыр а-ми э-ми щызэхамыщIыкIым деж къызэрапщытэ псалъэ къыхуагъуэтыфу егъэсэн.
Алфавитыр. Алфывитым и мыхьэнэр, хьэрфхэм я зэкIэлъыкIуэкIуэр егъэщIэн икIи ар къагъэсэбэпурэ псалъэхэр алфавиткIэ зыхатхыкIыфу, тхылъым ит псалъэлъэм ирилэжьэфу, ар къагъэсэбэпыфу егъэсэн хуейщ.

Псалъэ. ЦIэ унейхэр хьэрфышхуэкIэ ятхыфу, ар тхыгъэм къыщагъэсэбэпыфу егъэсэн хуейщ. Хэт? Сыт? Сыт хуэдэ? Сыт ищIэрэ?упщIэхэм жэуап иратыфу, езыхэми а упщIэхэр ягъэувыфу щытын хуейщ.
Нэхъыбэрэ дызрихьэлIэ послелогхэр егъэцIыхун, ахэр зи гъусэ псалъэхэм пыхауэ зэратхыр егъэщIэн.
Псалъэуха. Бзэр псалъэухаурэ зэрызэхэтыр, ахэр зытепсэлъыхьыр, зытепсэлъыхьым хужаIэр, псалъэухам и пкъыгъуэ нэхъыщхьэхэр зэхагъэкIыфу щытын. Псалъэуха зэхалъхьэфу икIи ятхыфу егъэсэн. 

КъэIуэтэныгъэ зэпха. Бзэм гъащIэм мыхьэнэуэ щиIэм, жьэрыIуатэбзэмрэ тхыбзэмэр яIэ зэщхьэщыкIыныгъэм кIэлъыплъын.

Къабзэу тхэныгъэ. Къабзэу тхэнымкIэ урок хэха щыIэнукъым щыIэнукъым, ауэ урок къэс дакъикъи-2-3 абы хухэхын хуейщ, Iэм, Iэхъуамбэхэм, нэрыгъуазэм зегъэужьыпхъэщ. Iэр къытрамыхыу хьэрфхэр зэрызэпащIэм егъэлэжьын хуейщ (ит, щи, ди, си, ап).
ЕджапIэм и пкъыгъуэм къыхэкIыу зы сыхьэт къыдет.

КАЛЕНДАРНЭ-ТЕМАТИЧЕСКЭ ПЛАН

	Урок бжы-гъэр
	Темэхэр
	Сы-хьэт бжы-гъэр
	Дызыпэплъэ ехъулIэныгъэр
	Къызэрытпщытэ Iэмалхэр
	Урокым къэдгъэсэбэпынур
	Щек1уэк1ыну зэманыр
	Щек1уэк1азэманыр

	
	
	
	
	
	
	
	

	1.
	Псалъэуха
	1
	Псалъэухар хьэрфышхуэкIэ къызэрыщIадзэр ящIэн.
	 
	Таблицэ «Псалъэуха-хэр» (Т.С.).
	
	

	2.
	Псалъэуха, псалъэ
	1
	Псалъэухар псалъэурэ зэрызэхэтыр ящIэн.
	Текстым елэжьын.
	АдыгэбзэмкIэ карточкэхэр (Т.Ж.) (С-1).
	
	

	3.
	Макъ, хьэрф
	1
	Псалъэр хьэрфурэ зэрызэхэтыр ящIэн.
	
	
	
	

	4
	Макъзешэхэр
	1
	Макъзешэхэр, хьэрфзешэхэр ящIэн.
	Тест лэжьыгъэ.
	Таблицэ «Хьэрф-зешэхэр, хьэрф дэкIуашэхэр» (Т.С.).
	
	

	5
	Макъ дэкIуашэхэр
	1
	Макъ дэкIуашэхэр, хьэрф дэкIуашэхэр ящIэн.
	Тест лэжьыгъэ.
	АдыгэбзэмкIэ карточкэхэр (Т.Ж.) (С-2).
	
	

	6
	Макъзешэхэмрэ макъ дэкIуашэхэмрэ
	1
	
	Тест лэжьыгъэ.
	АдыгэбзэмкIэ карточкэхэхэр (Т.Ж.) (С-3).
	
	

	7
	Пычыгъуэ
	1
	Псалъэхэр пычыгъуэкIэ зэпаудыфу есэн. 
	Практическэ лэжьыгъэ.
	АдыгэбзэмкIэ карточкэхэр (Т.Ж.) (С-4).
	
	

	8
	Нэрылъагъу диктант
	1
	Зэджа темэхэм теухуа диктант.
	Диктант, грамматическэ лэжьыгъэхэр щIыгъуу.
	Багъ Н.А., Болий Т.Т. «Диктантхэмрэ изложенэхэ-мрэ».
	
	

	9
	Щыуагъэхэм елэжьыжын. Псалъэр зэрырахьэкIыр
	1
	Псалъэхэр тэмэму ирахьэкIыфу есэн.
	Практическэ лэжьыгъэ.
	АдыгэбзэмкIэ карточкэхэр (Т.Ж.) (С-5).
	
	

	10
	Макъзешэ э-р хьэрфзешэ а-кIэ къызэрагъэ-лъагъуэр.
	1
	Псалъэпэм э къэдупсэлъми, а зэратхыр ящIэн.
	
	АдыгэбзэмкIэ карточкэхэр (Т.Ж.) (С-6).
	
	

	11
	ПI, тI макъ дэкIуашэхэр
	1
	Хьэрф пIытIахэм я пэкIэ пI, тI макъ дэкIуашэхэр п, т хьэрфкIэ къызэрагъэлъа-гъуэ ящIэн.
	Зэрагъэунэху диктант (дакъ.5).
	Тест лэжьыгъэхэр.
	
	

	12
	Хьэрф ы-р зэпэщIэзых дамыгъэу къокIуэ.
	1
	Хьэрф ы-р зэпэщIэзых дамыгъэу къызэрыкIуэр ящIэн.
	Практическэ лэжьыгъэ.
	АдыгэбзэмкIэ карточкэхэр (Т.Ж.) (С-7).
	
	

	13
	Хьэрф ы-р зэпэщIэзых дамыгъэу къокIуэ
	1
	Хьэрф ы-р зэпэщIэзых дамыгъэу къызэрыкIуэр ящIэн.
	Тест лэжьыгъэхэр.
	АдыгэбзэмкIэ карточкэхэр (Т.Ж.) (С-7).
	
	

	14
	Хьэрф ы-р зэпэщIэзых дамыгъэу къокIуэ
	1
	Хьэрф ы-р зэпэщIэзых дамыгъэу къызэрыкIуэр ящIэн.
	Зэрагъэунэху диктант (дакъ. 5).
	Текстым елэжьын.
	
	

	15
	Хьэрф у-р макъзешэуи макъ дэкIуашэуи къокIуэ
	1
	Хьэрф у-р макъзешэуи макъ дэкIуашэуи къызэрыкIуэр ящIэн.
	Практическэ лэжьыгъэ.
	АдыгэбзэмкIэ карточкэхэр (Т.Ж.) (С-10).
	
	

	16
	Хьэрф у-р макъзешэуи макъ дэкIуашэуи къокIуэ
	1
	Хьэрф у-м макъзешэ къыщигъэлъа-гъуэм деж, макъыр укъуэдияуэ къызэрапсэлъыр ящIэн.
	Тест лэжьыгъэ.
	АдыгэбзэмкIэ карточкэхэр (Т.Ж.) (С-10).
	
	

	17
	Нэрылъугъу  диктант
	1
	Зэджа темэхэм теухуа диктант тхын.
	Диктант, грамматическэ лэжьыгъэхэр щIыгъуу.
	Диктант зэрыт сборник
	
	

	18
	Щыуагъэхэм елэжьыжын. Хьэрф у-м иужькIэ ы зэрамытхыр
	1
	Макъ дэкIуашэ у-м иужькIэ ы зэрамытхыр ящIэн
	Практическэ лэжьыгъэ.
	АдыгэбзэмкIэ карточкэхэр (Т.Ж.) (С-10).
	
	

	19
	Хьэрф и-р
	1
	Псалъэм и къежьапIэм пычыгъуэ йы къапсэлъу, ауэ и зэратхыр ящIэн.
	Практическэ лэжьыгъэ.
	АдыгэбзэмкIэ карточкэхэр (Т.Ж.) (С-8).
	
	

	20
	Хьэрф е-р.
	1
	Псалъэм и къежьапIэм пычыгъуэ йэ къапсэлъмэ, хьэрф е зэратхыр ящIэн.
	Практическэ лэжьыгъэ.
	АдыгэбзэмкIэ карточкэхэр (Т.Ж.) (С-9).
	
	

	21
	Хьэрф э-р къызэры-кIуэр
	1
	Урыс псалъэхэм хьэрф э-м макъ Iе къызэрапсэлъыр, хьэрф э зэратхыр ящIэн.
	Тест лэжьыгъэ.
	АдыгэбзэмкIэ карточкэхэр (Т.Ж.) (С-11).
	
	

	22
	Хьэрф ю, я-хэр
	1
	Урыс псалъэхэм ю, я хьэрфхэм щаIэ мыхьэнэр яIэжу а хьэрфхэр адыгэбзэми къызэрыщыдгъэсэбэпыр ящIэн.
	Зэрагъэунэху диктант (дакъ. 5).
	АдыгэбзэмкIэ карточкэхэр (Т.Ж.) (С-11).
	
	

	23
	Хьэрф ё-р
	1
	Урыс псалъэхэр щатхкIэ хьэрфыр зэрыщытым хуэдэу къызэрынэжыр ящIэн.
	Зэрыгъэунэху диктант (дакъ. 5).
	АдыгэбзэмкIэ карточкэхэр (Т.Ж.) (С-11).
	
	

	24
	Макъ дэкIуашэ жьгъыжьгъхэмрэ дэгухэмрэ
	1
	Макъ дэкIуашэ жьгъыжьгъхэмрэ дэгухэмрэ зэхэгъэкIауэ ящIэн.
	Практическэ лэжьыгъэ.
	Таблицэ «Макъ дэкIуашэ жьыжьгъхэмрэдэгухэмрэ» (Т.С).
	
	

	25
	Макъ дэкIуашэ жьгъыжьгъхэмрэ дэгухэмрэ
	1
	Зэгуэгъу макъ дэкIуашэ жьгъыжьгъхэмрэ дэгухэмрэ ящIэн.
	Тест лэжьыгъэ.
	Тест зэрыт карточкэхэр.
	
	

	26
	Нэрылъагъу диктант
	1
	Зэджа темэхэм теухуа диктант тхын.
	Диктант, грамматическэ лэжьыгъэхэр щIыгъуу.
	Диктант зэрыт сборник.
	
	

	27
	Щыуагъэхэм елэжьыжын. Хьэрф зэгуэткIэ къагъэлъагъуэ макъхэр
	1
	Хьэрф зэгуэтхэр тэмэму ящIэн.
	Практическэ лэжьыгъэ.
	АдыгэбзэмкIэ карточкэхэр (Т.Ж.) (С-2).
	
	

	28
	Хьэрф зэгуэткIэ къагъэлъагъуэ макъхэр
	1
	Iупэр хъурей хъууэ къапсэлъ хьэрф зэгуэтхэр тэмэму ящIэн.
	Праткическэ лэжьыгъэ.
	АдыгэбзэмкIэ карточкэхэр (Т.Ж.) (С-2).
	
	

	29
	Ударенэ
	1
	Псалъэм ударенэр тэмэму трагъэувэфу есэн.
	Практическэ лэжьыгъэ.
	АдыгэбзэмкIэ карточкэхэр (Т.Ж.) (С-12).
	
	

	30
	Алфавит
	1
	Адыгэ алфавитымкIэ псалъэхэр зэкIэлъахьыфу есэн. 
	Творческэ лэжьыгъэ.
	АдыгэбзэмкIэ карточкэхэр (Т.Ж.) (С-13).
	
	

	31
	ЦIэхэмрэ унэцIэхэмрэ хьэрфышхуэкIэ кърагъажьэу зэрытхыр
	1
	ЦIэхэр, унэцIэхэр хьэрфышхуэкIэ къегъэжьауэ зэратхыр ящIэн. 
	Практическэ лэжьыгъэ.
	АдыгэбзэмкIэ карточкэхэр (Т.Ж.) (С-14).
	
	

	32
	Псэущхьэхэм фIащ цIэхэр хьэрфышхуэ-кIэ кърагъажьэу зэрытхыр
	1
	Псэущхьэхэм фIащ цIэхэр хьэрфышхуэкIэ кърагъажьэу зэратхыр ящIэн.
	Текстым елэжьын.
	АдыгэбзэмкIэ карточкэхэр.
	
	

	33
	Къалэхэм, къуажэхэм, уэрамхэм, псыежэххэм я цIэхэр хьэрфышхуэ-кIэ кърагъажьэу зэратхыр
	1
	Къалэхэм, къуажэхэм, уэрамхэм, псыежэххэм я цIэхэр хьэрфышхуэкIэ зэратхыр ящIэн.
	Зэрагъэунэху диктант (дакъ. 5). 
	АдыгэбзэмкIэ карточкэхэр.
	
	

	34
	Нэрылъагъу

диктант
	1
	Зэджа темэхэм теухуа диктант тхын.
	Диктант, грамматическэ лэжьыгъэхэр щIыгъуу.
	Диктант зэрыт сборник.
	
	


ЕтIуанэ гъэ еджэгъуэм и кIэм деж еджакIуэхэм ящIэн хуейхэмрэ яхузэфIэкIыпхъэмрэ

ЯщIэн хуейхэр:

адыгэбзэкIэ алфавитым хэт хьэрфхэр, макъзешэхэмрэ макъ дэкIуашэхэмрэ я щытыкIэхэр; ударенэр зытет макъхэмрэ зытемытымрэ; макъ дэкIуашэ дэгухэмрэ жьгъыжьгъхэмрэ, псалъэм и ехьэкIыкIэр. ПсалъэухакIэ зэджэр (зищIысыр жаIэн, определенэ иратыну хэмыту); зэраIуатэ, зэрыупщIэ, хэIэтыкIа псалъэухахэр (зэрызыхахым  ипкъ иткIэ ар зищIысыр ящIэу);
псалъэм и къежьапIэм деж макъ э-р хьэрф а-кIэ къызэрагъэлъагъуэр (зэратхыр);
ударенэр зищIысыр (ударенэ зытет пычыгъуэ, зытемыт пычыгъуэ);
псалъэм къыщыкIуэ макъыр хьэрфкIэ къыщамыгъэлъагъуэр;
псалъэухам езыхэр жэуап зыхуэхъу упщIэ яIэу зэрыщытыр. Хэт? Сыт? Сыт ищIэрэ? упщIэхэм жэуап яхуэхъу псалъэхэр;
псалъэ лъэпкъыгъуэкIэ зэджэр.
ЯхузэфIэкIыпхъэхэр:

хъэт тэмэмкIэ псалъэхэр, псалъэухахэр, псалъэ 40-45-рэ хъу тхыгъэхэр тхыфын, хьэрф дамыгъэхуу, лей дамытхэу, езы хьэрфхэр дахэу, зэрыщытын хуейм хуэдэу тхауэ;
псалъэхэр пычыгъуэкIэ зэпыудын, ударенэ зытелъ пычыгъуэр къыхэгъэбелджылыкIын, сатырым имыхуэ псалъэхэр пычыгъуэкIэрэ ехьэкIын;
хьэрфышхуэкIэ къегъэжьауэ тхын: цIэхэр, унэцIэхэр, къуажэхэм, къалэхэм, псыхэм я фIэщыгъэцIэхэр, псэущхьэхэм зэреджэр;

уы, йы, йэ пычыгъуэхэр хьэрфзешэ у, и, е-уэ тхын;

ударенэр зытемыхуэ макъзешэ э зэхахыу хьэрфзешэ а щатхым и щапхъэхэр къахьын (къамэшхуэ – къамэ);

послелогхэр зи гъусэ псалъэм къыпыхауэ тхын;

псалъэр зэрызэхэт макъкIэ, хьэрфкIэ зэпкърыхын;

псалъэр жэуап зыхуэхъу упщIэр тэмэму хуэгъэувын, абыкIэ къэщIэн предмет, щытыкIэ, лэжьыгъэ къэзыгъэлъагъуэ псалъэхэр;

хэт? упщIэм жэуап хуэхъу псалъэхэмрэ сыт? упщIэм жэуап хуэхъу псалъэхэмрэ зэхэгъэкIын;

псалъэухам хэт псалъэхэм яку дэлъ зэпыщIэныгъэхэр гъэбелджылын, псалъэухам и пкъыгъуэ нэхъыщхьэхэр къыхэгъэбелджылыкIын;

псалъэухар хьэрфышхуэкIэ къегъэжьауэ тхын: и кIэм точкэ, зэрыупщIэ, хэIэтыкIа нэгъыщэхэр гъэувын;

псалъэ тыншу зэхэт, яджа темэхэр къызыхэщын диктант ятхын, гъэ еджэгъуэм и кIм псалъэ 30-35-м нэсу;

темэкIэ зэпха упщIэхэу хуагъэувхэм тхыгъэкIэ жэуап иратын, апхуэдэ жэуапхэр псалъэуха тынш зытхухыу зэхэт тхыгъэ зэпха хъууэ;

къызэджа тхыгъэ мыиныр (псалъэ 40-45), егъэджакIуэм игъэува плъаным тету жьэрыIуатэу е тхыгъэкIэ къэIуэтэн.

Урокым къыщыдгъэсэбэп Iэмалхэр

- акъылым зезыгъэужь Iэмалхэр (развивающие игры);

- творческэ лэжьыгъэхэр (творческие игры);

- лэжьыгъэм епха Iуэхугъуэхэр зэрызыхагъэкI упщIэхэр (проблемные вопросы);

- къэхутэныгъэ лэжьыгъэхэр (поисковая работа);

- урок зэхэпща (интегрированные уроки).

ЩIэныгъэ курсым теухуауэ къэдгъэсэбэп 

учебнэ-методическэ тхыгъэхэр

1. ПэщIэдзэ классхэм папщIэ программэ.

2. Тау Жантий. Адыгэбзэ. 2 класс. Егъэджэныгъэмрэ щIэныгъэмкIэ КъБР-м и министерствэм къищтащ. – Налшык: Эльбрус, 2004.

3. Тау Жантий. АдыгэбзэмкIэ карточкэхэр. 2 класс. ЦIыхубэ щIэныгъэмкIэ Къэбэрдей-Балъкъэрым и министерствэм къищтащ. ЕтIуанэ къыдэкIыгъуэ. – Налшык: Нарт, 1991.

4. Кулимова Р.М., Керженцова А.В., Каскулова И.Х. Край - мой родной. Серия упражнений и заданий по русскому и кабардинскому языкам. ИПК ПРО КБГУ, кафедра дошкольного и школьного образования. – Нальчик: ЧП «Полиграфия» КБР, 2006.
5. Сукунов Х.Х., Сукунова И.Х. Кабардино-черкессо-русско-англо-турецкий словарь в иллюстрациях. – Нальчик: Эль-Фа, 1998.

6. Словарь кабардино-черкесского языка. Институт  гуманитарных исследований Кабардино-Балкарского научного центра Российской Академии наук. – Москва: Дигора, 1999.

7. Джаурджи Хь.З., Дзасэжь Хь.Е. Адыгэбзэ. I–II Iыхьэ. IэщIагъэ щрагъэгъуэт курыт еджапIэхэмрэ, школ, класс щхьэхуэхэу адыгэбзэ нэхъ куууэ зыджхэмрэ папщIэ учебник. ЦIыхубэ щIэныгъэмкIэ КъБР-м и министерствэм къищтащ. – Налшык: Эльбрус, 1995.

8. Зэхъуэхъу Л. Орфографическэ псалъалъэ. ЕджакIуэхэм папщIэ пособие. КъБАССР-м ЦIыхубэм щIэныгъэ егъэгъуэтынымкIэ и министерствэм къищтащ. ЕплIанэ къыдэкIыгъуэ хэлэжьыхьыжауэ. – Налшык: Эльбрус, 1980.

9. Багъ Н.А., Болий Т.Т. Диктантхэмрэ изложенэхэмрэ. ЦIыхубэм щIэныгъэ егъэгъуэтынымкIэ КъБР-м и министерствэм къищтащ. – Налшык: Эльбрус, 1995.

